
Диссертация ишида тижорат банклари ракобатбардошлигини 
оширишнинг маркетинг концепцияларидан фойдаланишнинг назарий ва 

банк Марказий амалиёт филиалининг маркетинг ва ракобатбардошлик 
ҳолати таҳлили берилган, банкда замонавий маркетинг концепцияларидан 
фойдаланиш бўйича амалий тавсиялар ишлаб чикилган.

In the dissertation theoretical and methodological bases of the use of 
marketing concepts of increasing the competitiveness of commercial banks were 
studied. An analysis of marketing and competitiveness analysis of the Central 
Business Branch of the Central Bank of Orient Finans of Tashkent city was 
provided, and the Bank developed practical recommendations for the use of 
modern marketing concepts.

КИРИШ

Магистрлик диссертация иши мавзусинииг долзарблиги ва 

асосланиши. Жаҳон иқтисодиётининг ривожланиши молия бозорининг фаол 

иштирокчилари ҳисобланган тижорат банклари рқобатбардошлигини 

оширишда инновацион ёндашувлардан фойдаланишни талаб этмоқда. Бу эса 

маркетинг концепцияларидан самарали фойдаланиш асосида банклар 

фаолиятига замонавий хизмат турларини жорий этиш каби устувор 

вазифаларни кун тартибига қўймокда. Халқаро тажрибадан маълумки, 

банкларнинг бозорда барқарор позицияни эгаллаб туриши аввало уларнинг 

бу бозордаги барқарор позицияни эгаллаб туриши аввало уларнинг бу 

борадаги рақобатлашув қобилиятига боглиқдир.

Мамлакатимизда олиб борилаётган иқтисодий ислоҳотлар 

натижаларига ҳамда ундаги банк тизими фаолиятига диққат эътиборини 

қаратган. Бундан кўриниб турибдики, банклар иқтисодиётимизни асосий 

ҳаракатга келтирувчи кучи сифатида турли мулкчилик шаклидаги корхона ва 

ташкилотларга, юридик ва жисмоний шахсларга хизмат кўрсатиб келмоқда. 

Шундан келиб чиқиб, бозорда рақобат устунлигидан оптимал фойдаланиш 

асосида тижорат банклари фаолияти самарадорлигини таъминлаш бугунги 

кунда муҳим масала бўлиб ҳисобланади.

2017 йил 7 февралдаги давлатимиз раҳбарининг Фармони билан 

тасдиқланган 2017-2021 йилларда Ўзбекистон Республикасини 

ривожлантиришнинг бешта устувор йўналиши бўйича Ҳаракатлар 

стратегиясида самарали рақобатбардош муҳитни шакллантириш бўйича, 

“...банк тизимини ислоҳ қилишни чуқурлаштириш ва барқарорлигини 

таъминлаш, банкларнинг капиталлашув даражаси ва депозит базасини 

ошириш, уларнинг молиявий барқарорлиги ва ишончлилигини 

мустаҳкамлаш, истиқболли инвестиция лойиҳалари ҳамда кичик бизнес ва


